Nafarroako Parlamentuko Mahaiak, 2013ko urtarrilaren 14an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Manu Ayerdi Olaizola jaunak aurkeztutako galdera, Nafarroako Kutxak bere administrazio kontseiluko kide batzuei eta haien familiartekoei baldintza hobeekin emandako maileguei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Ekonomia, Ogasun, Industria eta Enplegu Batzordean izapidetzea.

GALDERAREN TESTUA

Atxiki gabeko foru parlamentari Manu Ayerdi Olaizolak, Legebiltzarreko Erregelamenduan ezarritakoaren babesean, ondoko ahozko galdera egin du, Ekonomia, Ogasun, Industria eta Enplegu Batzordean izapidetzeko.

Nafarroako hedabide batek orain dela gutxi argitaratu du Nafarroako Kutxako zenbait kontseilarik eta senitartekok Nafarroako Kutxaren maileguak jaso dituztela “merkatukoak baino baldintza hobeetan”. Aipatu hedabidean azaltzen den bezalakoa balitz, egiaz, egoera, ordainsari bat sortua litzateke espezietan, merkatuko interesaren eta mailegu-hartzaileei aplikatutako interesaren arteko aldea adinakoa.

Hauek dira galderak:

– Nafarroako Kutxak diru-kopururik sartu al du Foru Ogasunean, espezietan emandako ordainsariengatik kontura egindako sarrera gisa, entitateko kontseilariei eta horien senitartekoei emandako maileguak direla eta?

– Baiezkoan, zein da sartutako diru-kopurua? Ogasun Departamentuak berezko dituen egiaztapen eta jarraipen jardueren ondorioz, arrazoizkotzat jo da Nafarroako Kutxak hasiera batez sartutako zenbatekoa? Egin al da uneren batean likidazio osagarririk?

– Ezezkoan, kasuan kasuko egiaztapenak egin ostean, Ogasun Departamentua bat al dator irizpide horrekin?

– Kasua bada, Ogasun Departamentuak egiaztatu al du maileguak baldintza hobeetan jasotzearen ondorioz espezietan emandako ordainsariak jaso dituzten kontseilariek eta senitartekoek ordainsari horiek sartu dituztela beren pertsona fisikoen errentaren gaineko zergaren aitorpenetan?

